Nafarroako Parlamentuko Mahaiak, 2017ko otsailaren 27an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Teresa Sáez Barrao andreak aurkeztutako galdera, Sarrigurengo Hermanas Úriz Pi eta Joakin Lizarraga ikastetxe publikoen arteko bizikidetasun-protokoloa ezartzeko batzordeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko otsailaren 27an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Teresa Sáez Barrao andreak, Legebiltzarreko Erregelamenduan xedatuaren babesean, honako galdera hau aurkezten du, Nafarroako Gobernuko Hezkuntzako kontseilariak hurrengo Osoko Bilkuran ahoz erantzun dezan.

Sarrigurengo Hermanas Úriz Pi eta Joakin Lizarraga Haur eta Lehen Hezkuntzako ikastetxeak direla-eta, 2016ko maiatzean Hezkuntzako kontseilariak Parlamentuan iragarri zuen batzorde bat eratuko zela ikastetxe horietarako bizikidetasun protokolo bat ezartzeko eta horren jarraipena egiteko.

Bi ikastetxe berriak 2016-2017 ikasturte honetan hasi dira lanean, eta guk dakigula ez da halako batzorderik eratu.

Gauzak horrela, Hezkuntza Departamentuak Sarrigurengo ikastetxe publiko horiei zer laguntza eman die, bi ikastetxeen arteko bizikidetasun-ekintzak egin ditzaten? Zein da bizikidetasun protokoloa ezartzen duen batzordearen osaera, eta noiz jarriko da abian? Aurrerabiderik egin al da batzordearen sorreran? Hautatu al dira batzordekideak? Ezarri al da jadanik bi ikastetxeen arteko bizikidetasun protokoloa? Zertan datza eta zer jarduketa doaz hari loturik? Buztintxuriko ikastetxe berrirako halako batzorderik aurreikusten al da?

Iruñean, 2017ko otsailaren 16an

Foru parlamentaria: Teresa Sáez Barrao

